
Utertitsinermi akiliutigineqartartup atorunnaarsinneqarnissaanut qinnuteqaat
Kalaallit Nunaat nammineerluni utertitsinermi aaqqissuussaasumik peqarpoq. Taamaakkaluartoq Kalaallit Nunaanni niuertut poortuutissat Danmarkimeersut akiligassanngortinneqartut eqqussuukkaangamikkit aamma Dansk Retursystem A/S-mut akiliisarput, poortuutissalli Kalaallit nunaanni aaqqissuussineq tunngavigalugu sequtserneqartussaammata akiliutigisimasatik uterteqqinneq ajorpaat. Taamaasilluni ’utertitsineq’ pineqarnani Danmarkimut akiitsuut pineqarpoq, kinguneraalu kalaallinut atuisunut pissutissaqanngitsumik aningaasartuuteqarnerulerneq.
Ulluinnarni nioqqutissat akitsoraluttuinnarnerat Kalaallit Nunaanni politikkikkut sammineqangaarpoq. Arlalippassuit aaqqissuussat pissutigalugit ulluinnarni nioqqutissat Danmarkimit akisunerujussuupput.  Danmarkimilli utertitsinermut akiliut avaqqunneqarsinnaanngilaq, aamma aningaasartuutaavoq aaqqissuussaanermut attuumassuteqartoq. 
Danskit akiligassat pillugit malittarisassaannit allaanerusumik malittarisassaqalerneq ajornannginnerusumik naapertuilluartumillu aaqqiissutissaasinnaavoq, imeruersaatit allallu akiisa appartinnissaannut.Tamatuma kingunerisinnaavaa Dansk Retursystem A/S-ip isertitanik annaasaqarsinnaanera pineqassagaluarpat,  tassani pissutissaqanngitsumik pisuunnguuteqarnertik annaassavaat. 
Poortuinermi utertitsinissamut mærkit Kalaallit Nunaannut nassiunneqartarput, `Danmarkimi akiligassanik akiliisitsisarnermut aaqqissuussamut’ ilaanngitsut. Taamaasilluni Dansk Retursystem A/S kalaallit nunaanni utertitsisarnermut aningaasartuuteqarneq ajorpoq. Taamaakkaluartoq Dansk Retursystem A/S Kalaallit nunaannut assartuinermini utertitsisarnermi poortuutissanut tigusaqartarpoq, pantmærki naqinneqarsimagaangat. 
Kalaallit utertitsinermut aaqqissuussaat stregkodep naqinneratigut ingerlanneqartarpoq qallunnaat pantmærkiinut pituttorsimanatik. Immiaaqqat amerlasuut pantmærkilerlugit sananeqartarmata, kalaallit pisiniarfii Danmarkimit pantmærkimik tuniniaanngitsoorsinnaanngillat, Kalaallit Nunaanni assigiinngitsorpassuarnik immiaaqqanik neqerooruteqarunik.
Danskit utertitsinermut aaqqissuussaanerata siunertaraa puiaasat qillertuusallu katersorneqartarlutillu immikkoortiterneqarnissaat, atortussanik atueqqittoqarsinnaaniassammat. Tamannali Kalaallit Nunaannut eqqussuunneqarsimasunut atorsinnaanngilaq, pissutigalugu kalaallit puiaasaataat qillertuusaataallu allatut atoqqinneqartussatut sequtserneqartarmata.
Taamaattumik poortukkat Danmarkimi eqqagassalerinermut utertinneqartarnerat Danmarkimi avatangiisinut sunniuteqarnavianngilaq. ’Atorsinnaanngitsunut’ akiliineq akitsuutitut isigineqarsinnaavoq, tamatumalu saniatigut Kalaallit Nunaanni atuisartunut aningaasatigut naapertuilluanngitsuliorneruvoq.
Danskit utertitsinermi pantmærkit puussanut piumasaqaataat Kalaallit Nunaannut ingerlaannaq atuutsinneqalerpoq tunngavissaqanngitsumik, utertitsinermi nalunaarut §35 imm. 1 tunngavigalugu.
§ 35. Udbydere tilmeldt efter § 9 skal betale pant og driftsgebyr til Dansk Retursystem A/S for hver enkelt engangsemballage, der er mærket i henhold til denne bekendtgørelse, og som markedsføres her i landet eller udføres [vores fremhævning, red.]. Betalingen sker på grundlag af Dansk Retursystem A/S’ opkrævning, jf. § 97. 
Det er muligt for Miljøministeren i Danmark at give dispensation fra Pantbekendtgørelsen, herunder også § 35, stk. 1: 
§ 113. Miljøministeren kan meddele dispensation fra reglerne i denne bekendtgørelse. Miljøministeren kan i den forbindelse bestemme, at nærmere bestemte vilkår skal overholdes. Stk. 2. Miljøministerens afgørelser efter denne bekendtgørelse kan ikke indbringes for anden administrativ myndighed. 
                                             *Inatsisit Kalaallisut allassimasoqanngimmata qallunaatua atatiinnarneqarpoq.

§35, imm. 1 naapertorlugu Utertitassat puui pantmærkillit aamma akilerneqartussaapput, tamanna tunngaveqarpoq tassanngaannartumik utertitsinermi aaqqissuussineq atornerlunneqaratarsinnaanera nalilerneqarmat, soorlu assersuutigalugu utertitsinermi nalunaaqutserneqarsimanngitsut puut Tysklandimut assartorneqarsinnaanerat, taassumalu kingorna killeqarfikkut assartorneqarsinnaanerat Danmarkimilu uterteqqinneqarlutik.
Utertitat puui Klaallit Nunaaninngaannersut Danmarkimut uterteqqinneqarsinnaanngillat. Kalaallit utertitsinermut aaqqissuussinerat pissutigalugu sequtserneqartarput, aammalu Danmarkimut uterteqqillugit assartornissai akisoorujussuussallutik.
Taamaattumik ilimanaateqanngilluinnarpoq immikkut ittumik Kalaallit Nunaannit atornerlunneqaratarnissaa, utertinneqarsinnaanngitsummi sequtserneqartarput puuilu sequmissimasarmata, Danmarkimilu akiligassap akiliunneqarnissaanut malittarisassat avaqqunnissaannut aningaasatigut kajumilersitsisoqanngimmat avaqqukkuminaapput utertitsinermi inatsisit Danmarkimi atuuttut.
Dansk Retursystem A/S-ip nittartagaa aallaavigalugu puiaasat qillertuusallu tunisat 92%-ii atoqqinneqarsinnaapput. Tamannalu kisitsit Kalaallit Nunaannit assartuinermi qaffariarsinnaagaluarpoq, ilutigitillugu Danmarkimi atoqqiinermi procentiisa takutinneqarnerat qaffassinnaagaluarpoq. 
Sulisitsisut avatangiisinut ministerimut Magnus Heunickemut saaffiginnipput qinnuigalugu ministeri danskit akiligassat utertinneqarsinnaannginnerannik nalunaarutaanni malittarisassat atorunnaarseqqullugit, taamaalillutik kalaallit suliffeqarfii Dansk Retursystemimut akiligassat utertinneqarsinnaannginnerannik akiliisariaqannginniassammata. 
____________________________________________________________________________________
*Sulisitsisunit Ministerimut allagaqaat, kalaallisut nutsigaq. Allagaqaat qallunaatuuani atuarneqarsinnaavoq
